
UKA 2015/115-imut 

Allannguutissatut siunnersuut 

 

(Inatsisartunut ilaasortanit ukunannga saqqummiunneqartoq: Inatsisartunut ilaasortaq Tillie 

Martinussen, Demokraatit, Inatsisartunut ilaasortaq, Agathe Fontain, Inuit Ataqatigiit, 

Inatsisartunut ilaasortaq Jess Svane, Siumut, Inatsisartunut ilaasortaq, Laura Tàunâjik, 

Siumut, Inatsisartunut ilaasortaq, Ineqi Kielsen, Siumut, Inatsisartunut ilaasortaq, Ane 

Hansen, Inuit Ataqatigiit, Inatsisartunut ilaasortaq, Mimi Karlsen, Inuit Ataqatigiit) 

 

Aalajangiiffigisassatut siunnersuut UKA 2015/115 ima oqaasertaqarpoq: 

Pinartumik napparsimasoqartillugu ilaqutaasut Københavnimi kalaallit peqqissartut 

najugaqarfianni ineqartinneqartillugit ineqarnermut aningaasartuutit 2016 aallarnerfigalugu 

pisortanit akilerneqartalernissaat sulissutigeqqullugu Naalakkersuisut peqquneqarnissaannik 

Inatsisartut aalajangiiffigisassaattut siunnersuut. 

 

Siunnersuummut allannguutissatut siunnersuummik uuminnga Naalakkersuisut 

nassiussaqarput: 

Naalakkersuisut 2016-imi upernaakkut ataatsimiinnissamut saqqummiussissapput 

aningaasartuutaasinnaasutut naatsorsuutigisat pillugit naatsorsuutinik, imaalissappat 

napparsimasunut tassanngaannartumik napparsimalersimalersimasunut ilaquttat qanigisaasut 

Københavnimi Kalaallit Peqqissartut Illuanni ineqartinneqartut, Københavnimi peqqissartut 

illuanni najugaqarnerminnut atatillugu, najugaqarnerminni aningaasartuutitik pisortanit 

matussusertitassagaat Inatsisartut aalajangiiffigisassaattut siunnersuut.  

 

Uagut Inatsisartunut ilaasortat taaneqartugut siunnersuutaaqqaartumut 

allannguutissatut siunnersuummik uuminnga saqqummiussaqarpugut: 

 

Pinartumik napparsimasoqartillugu ilaqutaasup ataatsip Københavnimi kalaallit 

peqqissartut najugaqarfianni ineqartinneqarnerani ineqarnermut aningaasartuutit 

2016 aallarnerfigalugu pisortanit akilerneqartalernissaat sulissutigeqqullugu Naalak-

kersuisut peqquneqarnissaannik Inatsisartut aalajangiiffigisassaattut siunnersuut. 

 

Allannguutissatut siunnersuuteqarnermut tunngavigineqartoq isumaliutissiissummi 

Ilaqutariinnermut Peqqissutsimullu Ataatsimiititaliamit tunniunneqartumi allassimasoq 

innersuussutigineqarpoq.   

 

 

 

 


